
Testun: Deddf Lefelau Staff Nyrsio (Cymru) 2016 

Annwyl Brif Weinidog 

Fel grŵp o sefydliadau sy’n gweithio i sicrhau’r profiadau a’r canlyniadau gorau ar 

gyfer cleifion yng Nghymru, gofynnwn i’ch Llywodraeth, yn ystod y tymor seneddol 

nesaf, i ymrwymo i:-  

• Sicrhau bod Byrddau ac Ymddiriedolaethau Iechyd yng Nghymru’n sicrhau 
lefelau staff nyrsio digonol fel y diffinnir yn Neddf Lefelau Staff Nyrsio (Cymru) 
2016. 

• Sicrhau ehangu Adran 25B o Ddeddf Lefelau Staff Nyrsio (Cymru) 2016 i 
gwmpasu nyrsio cymunedol a wardiau iechyd meddwl i gleifion mewnol.  

• Sicrhau bod Llywodraeth nesaf Cymru yn parhau â gwaith y llywodraeth 
bresennol i ehangu Adran 25B o Ddeddf Lefelau Staff Nyrsio (Cymru) 2016 i 
gwmpasu wardiau pediatrig i gleifion mewnol erbyn mis Hydref 2021. 

Yn syml iawn, mae staffio diogel yn achub bywydau. Mae gwaith ymchwil wedi profi 

bod lefelau staff nyrsio gwael yn cynyddu’r gyfradd marwolaethau hyd at 26% o 

gymharu â wardiau sydd wedi eu staffio’n well.  

Parhad …. 

Mae staffio diogel yn lleihau aildderbyniadau, cyfraddau heintio sy’n gysylltiedig â gofal 

iechyd, gwallau gyda meddyginiaethau, cwympau a briwiau pwyso. Mae hefyd yn 

ysgafnu’r pwysau ar y gweithlu ac yn rhoi amser i’r gweithlu nyrsio drosglwyddo gofal 

sensitif, tosturiol. 

Mae buddsoddi mewn staffio priodol yn synhwyrol, yn ariannol yn ogystal ag o ran 

sicrhau gofal i gleifion a gwella morâl y gweithlu iechyd a gofal cymdeithasol. Mae hyn 

yn ategu sail Deddfwriaeth Llesiant Cenedlaethau’r Dyfodol. 

Mae Deddf Lefelau Staff Nyrsio (Cymru) 2016 yn rhoi cyfle i Gymru fod yn rheng flaen 

gofal i gleifion yn y DU, ac rydym yn annog sefydliadau ac unigolion ledled y wlad i 

gefnogi gweithredu a datblygu’r Ddeddf a, thrwy hynny, wella gofal i gleifion a lleihau 

niwed. 

Mae manylion llawn y Ddeddf a’n nodau cyffredin i’w cael ar  

https://www.rcn.org.uk/wales/get-involved/safe-and-effective-care 

